
ЯТРОГЕНИЯ - XXI КАСАЛЛИГИ 

Аннотация 

Мазкур мақола, ятрогения, яъни шифокорнинг эҳтиѐтсизлиги, савиясизлиги, маданиятсизлиги, маҳоратсизлиги, хатоси 

туфайли келиб чиқадиган касалликка бағишланган бўлиб, унда ятроген касалликларнинг келиб чиқиш сабабалари 

таҳлил этилган. Ушбу масала Н.И.Пироговнинг амалий фаолияти ва ѐзган асарлари ѐрдамида асосланган. 

Калит сўзлар: тиббиѐт, ятрогения, хато, касаллик, бемор, руҳият, тушкунлик, зарар. 

 

ЯТРОГЕНИЯ - БОЛЕЗНЬ XXI ВЕКА 

Аннотация 

Данная статья посвящена ятрогенным заболеваниям, т. е. заболеваниям, вызванным халатностью, некомпетентностью, 

бескультурьем, неквалифицированностью и ошибкой врача. В ней анализируются причины возникновения ятрогенных 

заболеваний. Данный вопрос обоснован на практической деятельности и трудах Н. И. Пирогова. 

Ключевые слова: медицина, ятрогения, ошибка, болезнь, пациент, психика, депрессия, ущерб. 

 

IATROGENY - DISEASE OF THE XXI CENTURY 

Abstract 

This article is devoted to iatrogenic disease, i.e., the disease caused by a doctor's carelessness, incompetence, lack of culture, 

incompetence, and error, and the causes of iatrogenic diseases are analyzed in it. This issue is based on the practical work and 

writings of N.I. Pirogov. 

Key words: medicine, iatrogenic, error, disease, patient, psyche, depression, harm. 

 

Ятроген касалликлар – шифокорнинг эҳтиѐтсиз-

лиги туфайли айтилган ноўрин гаплари ѐки хати-

ҳаракатларининг бемор руҳиятига таъсир этишидан келиб 

чиқадиган касалликлар ҳисобланади. Ятроген касалликлар 

термини (грек тилидан -iatros - шифокор + gеnnао - 

шикастлайман деган маънони англатади, яъни - «врач 

хатоси туфайли юзага келган касаллик») 1970 йилда 

бутунжаҳон касалликларининг 10 та классификацияси 

аниқлангандан сўнг ятрогения номини олди. 

Ятрогения – шифокорнинг савиясизлиги, 

маданиятсизлиги, маҳоратсизлиги, хатоси туфайли 

касалликларнинг диагностикасида, даволашда, муолажа 

ва маслаҳат бериш, суҳбат ўтказиладиган вақтда қолган 

нохуш асорат бўлиб, бемор организми функциясини, 

хатти-ҳаракатларини чеклаб қўяди баъзан беморларни 

ногирон ва ҳатто ўлимига ҳам сабаб бўлувчи асорат 

ҳисобланади [1]. 

Шифокор профилактика, диагностика, даволаш 

жараѐнларида бемор соғлиғига бўлган совуққонлиги, 

нотўғри мулоқоти, дори-дармонларни нотўғри тавсия 

этиши ѐки меъѐрини билмаслиги, нотўғри ташхисга 

асосланиб даволаши, инъекция ѐки операцияларни 

нотўғри бажариши натижасида беморнинг касаллигига 

қўшимча яна қандайдир руҳий тушкунлик (депрессия) ѐки 

қандайдир соматик ѐки инфекцион касаллик юқтириши 

юзага келишига сабабчи бўлиши ятрогения деб аталади. 

Тиббиѐт тарихидан маълумки, бундай касалликлар 

анча олдин аниқланган. Бироқ, "ятрогения" атамаси 1925 

йилда немис руҳшунос олими О. Бумке "Шифокор руҳий 

бузулишнинг сабабичиси сифатида" асарининг нашр 

этилишидан кейин кенг қўлланила бошлаган. Ҳозирги 

вақтда ятрогения деганда профилактика, диагностика ѐки 

терапевтик мақсадларда олиб бориладиган тиббий хатти-

ҳаракатлар натижасида юзага келадиган барча 

касалликлар ва патологик жараѐнлар тушунилади. 

Ятрогеник касалликлар нотўғри ва асоссиз, шунингдек 

шифокорнинг тўғри хатти-ҳаракатлари натижасида ҳам 

келиб чиқиши мумкин.  

Бу касалликка аксари инжиқ, васвас, ўта таъсирчан 

ва асаби заифроқ кишилар дучор бўлади. Баъзи ҳолларда 

бемор томонидан шифокор хулосасини қаттиқ 

ташвишланиб қабул қилиши; ўзини соғлом деб юрган 

кишига шифокор томонидан бирор оғир, хавфли (масалан, 

ўсма) ѐки кишини мулзам қиладиган (тери-таносил, 

гинекологик) касаллиги борлиги ҳақида тахминнинг 

айтилиши ҳам ятроген касалликларга сабаб бўлиши 

мумкин.  

Сўнгги йилларда ятроген касалликлар билан 

боғлиқ ўлимлар сонининг сезиларли даражада кўпайиши 

қисман янги дориларнинг тшлаб чиқилиши, диагностика 

ва терапевтик манипуляцияларнинг кенг амалиѐтга татбиқ 

этилиши билан боғлиқ. 

Ятрогенияга қуйидагилар сабаб бўлиши мумкин: 

1. Шифокор ва бошқа тиббиѐт ходимларининг 

хулқ-атворидаги маданиятсизлик. 

2. Масъулият ҳисси ва касбий бурчнинг етарли 

эмаслиги. 

3. Бемор билан ҳақиқий тиббий танишиш ўрнига 

инструментал ва лаборатория тадқиқотлари қийматига 

асосланиб берилган баҳо. 

4. Касбий тайѐргарликнинг ѐмонлиги. 

5. Асоссиз ўзига бўлган ишонч, ўз хатоларини тан 

олишни истамаслик. 

6. Беморларни парвариш қилишни ташкил этишга 

эътибор бермаслик, ҳамширалар назоратини эътиборсиз 

қолдириш. 

7. Беморларни ўз вақтида текширувдан 

ўтказмаслик. 

8. Фаол диагностика ва терапевтик муолажаларни 

асоссиз ўтказиш. 

9. Антисептиклар ва эпидемияга қарши режим 

қоидаларини бузиш. 

10. Пассивлик, зарур фаол ҳаракатлардан қочиш. 

Шифокор орасида биринчи бўлиб Н.И.Пирогов 

Дерпте шаҳридаги профессор И. Моер клиникасида 

"Дерпте университети клиникасининг жарроҳлик бўлими 

йилномалари‖ни нашр этди. Ушбу асарида у яширмасдан 

ўз тиббий фаолиятидаги хатолар ҳақида гапириб берди ва 

барча ҳамкасбларини ҳайратга солди. Кейинчалик 

Пирогов шундай деб ѐзган эди: "Мен тиббий фаолиятим-

нинг бошиданоқ: хатоларим ѐки муваффақиятсизлик-

ларимни яширмаслигим кераклигини қоида қилиб олдим 

ва буни барча хатоларимни нашр этишим орқали 

исботладим. Энди виждоним олдида покман" [3]. Ўз 

нашри орқали Пирогов шифокорда ҳам хато қилиш 

ҳуқуқининг мавжудлиги ва уни яшириши мумкин 

эмаслиги ҳақида гапирди. "Мен ... ўз хатоларимни тан 

олиш ва уларга баҳо бериш орқали ѐш шифокорларни 

уларни такрорлашдан огоҳлантирмоқчиман ... фақат шу 

йўл билан мен тажрибамнинг етишмовчилигини қоп-

лашим ва тингловчиларда ҳақиқатга бўлган муҳаббатни 

уйғотишим мумкин" [3]. 

Шифокор ўзига ишониб топширилган ҳар бир ҳаѐт 

учун доимий юксак ахлоқий масъулият ҳис этиши керак. 

Шифокорнинг жасорати - беморнинг саломатлиги ва 

ҳаѐти тиббий хатоларнинг натижасида бўлиши 

мумкинлигини эсдан чиқармаслиги керак. 

Тиббий хатолар шифокорнинг ўзига ҳам, унинг 

ҳамкасбига ҳам тегишли бўлиши мумкин. Агар шифокор 

шундай вазиятга дуч келса, қандай йўл тутиши керак? 

Ҳамкасбининг хатосини кўргач, шифокор у билан 

учрашишга ҳаракат қилиши, хатонинг барча ҳолатларини, 

уни тузатиш усулларини муҳокама қилиши керак, аммо 

ҳеч қачон бемор бу вазиятни билмаслиги зарур. 

Беморнинг ишончини ҳамкасбини танқид қилиш билан 

эмас, балки юқори касбий маҳорат билан қозиниши керак, 

чунки муайян хатти-ҳаракати билан беморга қўшимча 

азоб-уқубатлар келтириши муқаррар.  

"Мен ҳар қандай хонадонга фақатгина беморлар-

нинг фойдаси учунгина кираман, бемор хоҳ аѐл ѐки эркак, 

хоҳ қул ѐки озод киши бўлсин, ундан ҳеч нимани тама 

қилмайман", [4]. деб ѐзган эди Гиппократ. Парваришлаш, 

ѐрдам бериш, қўллаб-қувватлашга қаратилган 

шифокорнинг беморга нисбатан амалий муносабати 

шифокор ахлоқининг асосий хусусияти ҳисобланади.  

1854 йилда "Ҳарбий тиббиѐт журнали"да 

Н.И.Пироговнинг "Жарроҳлик касалликларини тан олиш-

даги қийинчиликлар ва жарроҳликдаги бахт ҳақида" 

мақоласи чоп этилди. Бу асарни ҳам у ўзининг тиббий 

хатоларини таҳлил қилишга бағишлади. Унинг ѐзишича, 

амалиѐтидаги хатоликлар шундан иборат эдики, у иложи 

борича кўпроқ беморларга тез ѐрдам беришга уриниши 

ўлим сонининг кўпайишига олиб келди. Пирогов, 

ўтказилган операциялар илмий ва ахлоқий жиҳатдан 

етарлича кўриб чиқилмаганлиги ва таҳлил қилинмаган-

лиги учун ўзини айблади. Бу ѐндашув замонавий 

субъектив тиббий хатоларни тушунишга асос бўлди. 

"Тиббий хато" тушунчасида Пирогов ўзига хос ахлоқий 

маъно берди. У "ўз хатоларини тан олиш қобилияти 

виждон масаласидир, бу инсоннинг илоҳий табиатининг 

қонунидир",[3] деб билди.  

Охирги 40-50 йил ичида тиббий фаолиятда ятроген 

касалликларнинг хавфи бир неча бор ошди. Бу тиббиѐт 

амалиѐтига юқори технологияларнинг кириб келиши, 

трансплантология, репродуктив технологияларнинг 

ривожланиши билан боғлиқ. Ҳозирда шифокор инсон 

табиатига ҳаддан ташқари аралашиш учун мисли 

кўрилмаган имкониятни олди ва шунга мос равишда 

беморга зарар етказиш хавфи ҳам ошди. Тиббиѐтнинг 

"зарар етказма" ва "фаол аралашиб, яхши натижага эриш" 

деган иккита асосий тамойили ўртасидаги парда жуда 

нозик бўлиб қолди. Б.Е. Вотчал, бу масалани "ҳаддан 

ташқари эҳтиѐткорлар ва эҳтиѐтсиз жасорат орасидаги тор 

йўлак" [5] деб атади. 

О.Бисмаркнинг "Фақат аҳмоқларгина ўз хатолари-

дан сабоқ олишади, ақлли одамлар бошқаларнинг хато-

ларидан ўрганишни афзал кўришади",[6] деган сўзларидан 

келиб чиқадиган бўлсак, албатта ятрогенияни чуқур 

таҳлил этиш ва замон талабларига мос равишда ўрганиш 

лозим. 

